Me pérkrahjen e mésimdhénésit dhe né bazé té dhénies
sé detyrave té pérshtatshme, té lexuarit né bashkésiné
e klasés mund té jeté bazé, gé gjuha e krijuar — p.sh.
njé poezi ose njé tregim — jo vetém té pérjetohet, por
edhe té kuptohet gjithashtu né nivele té ndryshme.
Gjaté shkémbimit té& ndérsjellé do té plotésohen zbra-
Z&tité né té kuptuar, dhe ajo gé géndron mes rreshta-
ve, do té sillet né vetédije dhe né gjuhé. Bashkérisht
do té imagjinohen pamje ose do té ripérsériten skenat
(ripérséritja éshté njé formé e shkélgyer e kontrollit té
té kuptuarit dhe e thellimit té té kuptuarit). Karakteret
dhe ményra e té vepruarit té figurave té vecanta mund
té interpretohen dhe té diskutohen dhe bashkérisht
mund té tematizohet se ¢faré ndiejmé tek leximi i njé
teksti letrar t& krijuar. Té pasqgyruarit e pérbashkét,
diskutimi dhe pérpunimi u ndihmon nxénésve/eve
qé ta kuptojné vértet brendiné e njé teksti. Eshté pa
diskutim mé produktive, térhegése dhe komunikuese
sesa té menduarit né getési ose detyra klasike si
«Shkruaj si dhe pse té ka pélqyer teksti».

4. Pika shtesé me lidhje té vecanté me
té lexuarit né mésimin né gjuhén e
prejardhjes

Té lexuarit dhe pérkrahja e té lexuarit né MGJP dallo-
het, ashtu si¢c u shpjegua mé lart, kryesisht né lidhje
me gjuhén e teksteve dhe prejardhjes sé tyre kulturo-
re, nga mésimi né té lexuar né klasén e rregullt. Megji-
thaté, fushat e punés dhe té ushtrimit jané kryesisht
identike dhe, pér kété arsye, té tilla jané edhe qélli-
met e shogérizimit letrar dhe pérkrahja né gjuhén e
paré dhe té dyté. Pjesét vijuese a) dhe b) edhe jané
menduar mé pak si specifike pér MGJP, shumé mé
tepér nxjerrin né pah pérgjithésisht dy pika parimisht
té réndésishme (dhe me kété edhe pér MGJP).

a) Lehtésimi i teksteve para té lexuarit

Leksikut i jepet réndési e madhe gjaté té lexuarit.
Shpesh, lexuesit/et nuk e kuptojné njé tekst sepse ai
pérmban shumé fjalé té panjohura. Né tekstet gé jané
shkruar né variantin e standardit, kjo mund té cojé tek
problemet e vecanta, sepse shumé fémijé dhe té rinj e
praktikojné gjuhén e paré né shtépi vetém né dialekt.

Pér kété arsye shpesh éshté e réndésishme, qgé
tekstet paraprakisht té thjeshtésohen gjuhésisht, pér
ta lehtésuar gasjen né to. Njé metodé e provuar pér
kété éshté gé, para se té lexohet, té shikohen bashké
me nxénésit/et njé listé e fjaléve celés dhe eventualisht
fjalét e panjohura dhe té sgarohen véshtirésité («Shiko,
ne e lexojmé tash njé tekst, né té cilin paragiten fjalét
Jedhe’, ,u gjet’,'rrégethés’, dhe ,armatimi i kalorésve’.
Kéto duam t'i sqarojmé sé pari!»). Nga kjo nxénésit/et
mund té pérgatiten jo vetém pér pérmbjatjen e tekstit,
por ata i aktivizojné shumé mé tepér njohurité e tyre

paraprake, krijojné hipoteza dhe i kuptojné njé pjesé
té madhe té formave dhe kuptimeve gé paragiten
né tekstin e gjuhés standarde. Té kuptuarit mund ta
lehtésojné edhe fotografité, té cilat e ilustrojné ngjar-
jen, tregojné detaje, pasqyrojné pérshtatshmérité ose
pérmbajtjet faktike duke i paragitur dhe duke i sqaru-
ar népérmijet ilustrimeve.

b) Nuk duhet qé pérheré té kuptohet ¢do fjalé

Shpesh lexueset dhe lexuesit (edhe mésuesit/et!) pér-
géndrohen fort né até gé nuk e kané kuptuar, né vend
gé, sé pari, té pérgendrohen né até cfaré kuptohet
plotésisht. Ky véshtrim i orientimit deficitar mund té
ndikojé né ményré shkurajuese.

Por ka edhe njé ményré tjetér: Pér shembull, nése
nxénésit/et e marrin pér detyré gé té nénvizojné gjith-
cka gé kané kuptuar. Népérmijet shenjimit t& vendeve,
té cilat i kané kuptuar menjéheré, atyre u béhet e kup-
tueshme se, né parim, jané vetém disa pjesé té njé fja-
lie ose fjalé té vecanta, té cilat nuk i kuptojné gjaté té
lexuarit. Me kété, né té shumtén e rasteve, rritet edhe
motivimi pér té lexuar edhe mé tutje. Né kontekst té
asaj gé kemi kuptuar mund té zgjidhen shumé shpesh
edhe problemet e tjera té té kuptuarit.

Tek disa tekste lexuesit/et nuk duhet patjetér t'i
kuptojné té gjitha fjalét; varésisht nga géllimi i mé-
simit dhe formés sé tekstit mjafton njé kuptim i pér-
gjithshém global (shih mé lart). Mund té jeté ndihmu-
ese, nése fjalét-celés dhe pjesét gendrore né tekst
nénvizohen paraprakisht. Késhtu lexuesit e ding, se
ku duhet té kené kujdes dhe cilat pjesé meritojné vé-
mendje té vecanté. Né varési nga géllimet, té cilat
lidhen me tekstin pérkatés (si pér shembull a duhet
té keté njé pérgasje té detajuar me pérmbajtjen dhe
mesazhin), duhet té pasojé né vazhdim puna e the-
lluar me leksikun. Pra, &shté e garté se puna né leksik
né kontekst té teksteve reale éshté vecanérisht au-
tentike dhe e frytshme.

¢) Bashképunimi me mésimin e rregullt

Nése MGJP dhe mésimi i rregullt bashképunojné, ky
kooperim e zgjeron horizontin dhe e thellon gén-
drueshmériné e té mésuarit. Kjo nuk vlen vetém pér
pérmbajtjet e trajtuara bashkérisht (p.sh. uji ose bu-
jgésia né vendet e ndryshme), por edhe pér shumé
teknika dhe strategji mésimore. Kéto, duke gené gati
gjithnjé mbigjuhésore, gjegjésisht mund té pérdoren
né gjuhé té ndryshme dhe njé bashképunim mes mé-
simdhénésve té MGJP dhe atyre té klaséve té rregullta
né kété fushé éshté vecanérisht i vlefshém. Kjo vlen
edhe pér fushén e réndésishme té arsimimit letra-
ro-kulturor, né té ciléen MGJP dhe mésimi i rregullt e
plotésojné njéri-tjetrin né ményré optimale dhe mund
ta pérkrahin bashkérisht kénagésiné né té lexuar.

Aty ku kontaktet institucionlae mes MGJP dhe mésimit
té rregullt nuk jané automatikisht t& dhéna (si p.sh.
né Suedi), nganjéheré mbetet kryesisht né vullnetin e
mésuesve/eve t& MGJP gé té marrin kontakt dhe té
informohen mbi mundésité e bashképunimit né fu-
shén e té lexuarit. Disa ide pér kété (krh. edhe shumé
propozime né pjesén e dyté té késaj broshure!):

e Té lexohen poezi né gjuhét e ndryshme (dhe/
ose té shkruhen veté); t& mésohet si té& paraqgi-
ten, incizimi i njé cd-me poezi, krijimi i njé libérthi
shumégjuhésor; pérkthimi né gjuhén e shkollés.
Eventualisht edhe tubim me prindérit me recitime
shumégjuhésore.

e Leximi i pérbashkét i njé-ose dy librave té botuar
ose té librave té ilustruar.

e Pérgatitia e njé ekspozite me libra né gjuhé té
ndryshme; secili libér do té pérshkruhet shkurti-
misht né njé fleté.

e Pérdorimi i burimeve elektronike ose té tjera nga
gjuhét e ndryshme pér njé temé té pérbashkét nga
fusha faktike (p.sh. periudha romake né Gjermani
dhe né Turqi etj.).

e Zbatimi i pérbashkét dhe pérdorimi i strategjive-
ose té teknikave té caktuara té té lexuarit (shiko
pjesén Il té késaj broshure dhe broshurén 5: Tekni-
kat dhe strategjité mésimore).

e Puna e pérbashkét né krijimin e njé bibilioteke
shumégjuhésore shkollore.

e Bashképunimi (seminare etj.) né kuadér té njé
projekti javor «Kénagésia né té lexuar né gjuhét e
ndryshme» ose né kuadér té njé mbrémjeje leximi.

Nganjéheré nuk krijohen mundési t& bashképunimit
pér arsye t& mbingarkesés. Né kéto raste ne késhi-
llojmé si zgjidhje minimale gé mésuesit/et e MGJP t'i
|&né nxénésit gé t'i sjellin librat e gjuhés t& mésimit té
rregullt dhe té shikojné né to se cfaré gjendet pér sa
i pérket fushés sé pérkrahjes né té lexuar, ushtrime-
ve né té lexuar, strategjive né té lexuar dhe arsimimit
letrar. Natyrisht qé aty ka ide té cilat me siguri mund
té futen edhe né MGIJP, dhe sigurisht gé kétu mund
té ndihmojné nxénésit/et me sqarimet, sugjerimet dhe
pérvojat e tyre.

d) Ku mund té gjenden tekste né gjuhén e
prejardhjes?

Mbledhja e teksteve pér pérdorimin né mésim

Se mésuesit/et e MGJP kané pérmbledhje té tekste-
ve té veta pér mésimin e tyre, kjo vetékuptohet. Ato
mund té jené vepra letrare, pérmbledhje poezish dhe
pérrallash, libra té ilustruar ose lektyré shkollore né
gjuhén e prejardhjes, por edhe pérmbledhje e artiku-
jve, tregimeve etj. pér tema faktike. Gjithnjé e mé té
réndésishme po béhen edhe listat me vjegza pér faget
e pérshtatshme né internet.

Por pérmbledhje té teksteve mund dhe duhet té
krijohen edhe me nxénésit/et e MGJP. Njé zgjidhje e
thjeshté éshté sigurisht gé té luten nxénésit/et dhe
prindérit e tyre e té aférmit gé té sjellin materiale pér
lexim né gjuhén e tyre dhe gé t'ia japin pér shfryté-
zim MGJP. Kéto mund té jené libra té ilustruar, libra,
revista (pér fémijé) té ilustruara, komike etj. Natyrisht
gé mund dhe duhet té kérkohet nga dhe me nxéné-
sit/et gé té gjenden né internet tekste né gjuhén e
prejardhjes dhe té shfrytézohen ato. Me réndési kétu
éshté gé mésimdhénési t'i pérkrahé nxénésit/et dhe t'i
ndihmojé ata gé té kené njé raport té pérgjegjshém
me burimet (t& dhéna nga burime serioze; ndihmé pér
citime etj.)

Me réndési: Né varési nga krahina e prejardhjes
dhe konteksti politik, mésimdhénési duhet té jeté
rreptésisht i kujdesshém gé, gjaté grumbullimit té ké-
tyre teksteve, t& mos pranohen tekste me pérmbaijtje
tendencioze, nacionaliste ose me karakter tjetér pro-
vokues.

Pérmbledhje e teksteve pér huazim

Pérmbledhjet e teksteve pér pérdorim té drejtpérdre-
jté né mésim jané té réndésishme, por ende nuk jané
té mjaftueshme. Né kuptim té njé pérkrahjeje aktive
né té lexuar né gjuhén e paré, ato duhet té plotéso-
hen me njé séré librash dhe tekstesh té tjera, té cilat
nxénésit/et mund t'i huazojné dhe t'i lexojné né shtépi.
Né rastin mé té miré, ata do té gjejné tituj té tillé né
njé biblioteké ndérkulturore (pér udhézime shiko mé
poshté), ose né bibliotekén e shkollés sé tyre, né qofté
se ajo éshté projektuar té jeté shumégjuhésore. Nése
kjo nuk éshté e mundshme, atéheré puna mbetet te
mésimdhénési i MGJP. Nése mésimdhénési ka njé sasi
té teksteve dhe e bén pér kété njé listé té thjeshté
huazimi (njé tabelé me titujt dhe fushat pér emrat e
huazuesve), kjo do té ishte e mjaftueshme. Cdo javé,
nxénésit/et mund té «porosisin» até qé duan pér té le-
xuar dhe té kthejné librat e lexuar. Sigurisht, edhe veté
nxénésit/et mund t& ndihmojné tek ky kénd i vogél
biblioteke. Njé kohé vecanérisht e miré pér kété jané
pushimet verore, té cilat shumé fémijé i kalojné né
vendin e tyre té prejardhjes, prej ku ata mund té sje-



llin materiale pér lexim. Ndoshta, para pushimeve, né
kuadér té njé aksioni té vogél (treg, tubim i prindérve
etj), mund té mblidhen edhe disa té holla, késhtu gé
¢do fémijé do té keté njé buxhet t& vogél pér blerjen
e librave. Edhe kétu natyrisht nuk duhet te mungojé
kontrolli pér titujt né aspektin e asnjanésisé politike
dhe ideologjike.

Pér ruajtjen e bibliotekés sé vogél, e cila jetésohet
né kété ményré, ndoshta mund té gjendet né shkollé
edhe njé dollap. Mé& miré do té ishte natyrisht, né
gofté se biblioteka e veté shkollés (nése ka njé té tillg),
do té pérfshijé pérmbledhjet né gjuhét e ndryshme té
prejardhjes sé nxénésve/eve dhe do mund té pérdoret
edhe nga MGJP. Atje ku MGJP éshté i integruar miré
né sistemin e rregullt shkollor, kjo nuk do té duhej té
sjellé asnjé problem. Por, edhe né raste té tjera, mund
té jeté njé nismé e tillé nga mésuesit/et e MGJP me
siguri e vlefshme.

Bibliotekat publike ndérkulturore

Shumé biblioteka, vecanérisht né vendet mé té
médha, mbajné gati pér huazim njé pérzgjedhje té li-
brave (pérf. libra té ilustruar, pér fémijé e té rinj) dhe
nganjéheré edhe revista né gjuhé té ndryshme.

Né Zvicér ka njé shogaté té kétyre bibliotekave
ndérkulturore; shihni fagen e internetit. http://Awww.
interbiblio.ch me njé pasqyré té vendeve ku ndodhen
dhe mundésité e huazimit.

Pér Suediné, informacion té ploté gjeni né fagen
e internetit http://modersmal.skolverket.se/sites/svens-
-ka/index.php/flersprakighet-i-forskolan/kop-lan té.

Pér Gjermaniné krahaso: http://www.bibliothek-
sportal.de/themen/bibliothekskunden/interkulturel-
le-bibliothek/materialien-in-mehreren-sprachen.html

Huazimi i librave dhe informacionet tek institu-
cionet e vendeve té vecanta (shembuj)

Gjermani:

Fagja e internetit e asociacionit té bibliotekave gjer-
mane pérmban informacione té plota dhe gjithashtu
lejon kérkime té sakta. Aty do té gjeni materiale dhe
informacion mbi temat e méposhtme: tekste pér
puné té bibliotekés, fjalori multilingual i bibliotekés
dhe fjaloré online, déshmi té materialeve né gjuhé té
huaja né bibliotekat publike gjermane, pérmbledhje e
vjegzave pér gjuhén dhe kulturén, vjegza pér platfor-
mat né gjuhé té huaja té Wikipedia-s, vjegza pér me-
diat, gazetat dhe revistat, modele tekstesh pér masat
né fushén e pérkrahjes sé té shkruarit dhe té lexuarit.
Vjegza: http://www.bibliotheksportal.de/ dhe http://
www.bibliotheksportal.de/themen/bibliothekskun-
den/interkulturelle-bibliothek/materialien-in-mehre-
ren-sprachen.html

Informacione té vlefshme pér librat shumégjuhésor,
materialet pér mésim dhe njé pérmbledhje shumé té
dobishme té vjegzave pér institucionet e tjera ofron
vjegza e Institutit Goethe: http://www.goethe.de/ges/
spa/pri/sog/fms/lit/deindex.htm

Informacione té rekomandueshme dhe nxitje pér
pérfshirjen e prindérve ofron vjegza: http://www.
mehrsprachigvorlesen.verband-binationaler.de

Austria:

Shumé informacione dhe opcione kérkimi mund té
gjenden né vjegzén http://www.schule-mehrsprachig.
at/. Vecanérisht pér libra pér fémijét shumégjuhésor
shih http://www.schule-mehrsprachig.at/index.php?id
=11. Pérve¢ shumé materialeve, ka gjithashtu edhe njé
revisté pér fémijé shumégjuhésor, e cila mund té po-
rositet edhe nga Zvicra dhe Gjermania. Abonimi éshté
falas, llogariten vetém shpenzimet e transportit. Infor-
mata té dobishme ofron edhe fagja austriake e inter-
netit http://www.wirlesen.org

2Vicér:

Né Zvicér fondacioni Bibliomedia ka mbledhur njé
pérzgjedhije té pasur té librave né gjuhé té huaja dhe
atyre shumégjuhésorg, té cilat natyrisht edhe mésim-
dhénésit e MGJP mund t'i huazojné pér njé periudhé
mé té gjaté kohore. Né dispozicion jané libra né shqip,
arabisht (libra vetém pér fémijé), anglisht, kroatisht,
portugalisht, spanjisht, serbisht, tamilisht, turgisht.
Rreth pérzgjedhjes sé librave shumégjuhésoré infor-
macionet gjenden né njé listé té internetit. Varésisht
nga vendi ku ndodhet shkolla, kostot e huazimit jané
té ndryshme. Mésimdhénésit mé sé miri éshté qé té
pyesin udhéhegésiné e shkollés apo té kontaktojné

drejtpérdrejt Bibliomedia-n. Bibliomedia ofron gji-
thashtu materiale mésimore, listat e librave, dhe njé
pérmbledhje té vjegzave aktuale shtesé pér temén e
shumégjuhésisé. Vjegza: www.bibliomedia.ch. Ad-
resa: Bibliomedia, Rosenweg 2, 4500 Solothurn, tel.
032 624 90 20

JUKIBU (Biblioteka ndérkulturore pér fémijé dhe té
rinjé): Kjo biblioteké e vecanté né Basel, ka njé oferté
té librave dhe mediave né 50 gjuhé té ndryshme. Njé
katalog aktual interneti ndihmon né kérkimin e tituj-
ve. Né JUKIBU gjithashtu organizohen rregullisht edhe
takime té ndryshme. Vjegza: www.jukibu.ch. Adresa:
JUKIBU; Elsasserstrasse 7, 4056 Basel, tel. 061/322 63
19

Baobab: Shogata Beobab éshté e angazhuar me
tema ndérkulturore té lidhura me leximin dhe boton
heré pas here libra shumégjuhésoré. Vjegza: http:/
www.baobabbooks.ch.

Rrjeti sims: Né kété platformé gjenden listat e libra-
ve né gjuhé té ndryshme, té cilat mund té porositen.
Gjithashtu kétu gjenden shumé materiale té dobish-
me mésimore pér pérkrahjen gjuhésore té& nxénésve/
eve emigrant té cilat jané né dispozicion pér shkarkim:
http://www.netzwerk-sims.ch/.

Bischu — doracak pér bashképunimin mes bi-
bliotekés dhe shkollés; botuar nga Drejtoria e Arsi-
mit e Kantonit té Cyrihut. Doracaku ofron nxitje té
vlefshme e té nduarnduarshme. Kjo tregon se deri
ne cfaré mase bashképunimi éshté mé shumé se sa
vetem njé huazim. Vjegza: http://www.bischu.zh.ch

Suedi:

Informacione té plota pér botuesit, bibliotekat,
mundésité e huazimit etj. mund té gjenden né fagen
e internetit tashmé té pérmendura mé lart: http:/
modersmal.skolverket.se/sites/svenska/index.php/fler-
sprakighet-i-forskolan/kop-lan

Gjithsej: Fondacioni i bibliotekave kombétare ev-
ropiane gjenden vjegza pér partnerét e ndryshém né
Evropé. Vjegza: http://www.theeuropeanlibrary.org.

